
GOUVÈNÈ CUOMO AK LIDÈ LEJISLATIF ANONSE ANTANT SOU AVANPWOJÈ LWA POU PÈMÈT YO BAY 

PÈMI POU SIDRI NY AK POU RASYONALIZE PWOSESIS ETIKETAJ POU PWODIKTÈ NY  

Avanpwojè lwa a Respekte Pwomès ki te fèt nan Somè Diven, Byè ak Alkòl nan NYS la 

 

Gouvènè Andrew M. Cuomo, lidè Kowalisyon Majorite Sena Dean Skelos, Lidè Kowalisyon Majorite Sena 

Jeffery Klein ak Pòtpawòl Asanble Sheldon Silver, anonse jodi a yon akò ant twa pati sou de avanpwojè 

lwa ki respekte pwomès yo ki te fèt apre Somè Diven Byè ak Alkòl NYS la. Avanpwojè lwa sou Etablisman 

agrikòl ka p fè Sid la (Avanpwojè lwa #18 Pwogram Gouvènè a) pral tabli yon nouvo pèmi pou 

etablisman k ap pwodi sid menm jan ak pèmi yo ki deja disponib pou etablisman k ap fè diven, brasri ak 

distiri. Avanpwojè lwa sou Anrejistreman Etikèt Mak la (Avanpwojè lwa #17 Pwogram Gouvènè a), pral 

rasyonalize epi modènize pwosesis anrejistreman etikèt mak la pou tout bwason alkolize epi prevwa yon 

egonerasyon pou frè anrejistreman pou fabrikan atizanal k ap pwodi ti kantite alkòl ak sid brit.  

“Akò jodi a sou de avanpwojè lwa sa yo respekte pwomès ki te fèt nan Somè Diven, Byè, ak Alkòl la pou 

ede sidri kap devlope nou yo epi elimine fòmalite administratif pou fè aktivite biznis nan New York vin pi 

fasil,” te deklare Gouvènè Cuomo. “Avanpwojè lwa sou Etablisman k ap pwodi Sid la pral otorize epi fè 

pwomosyon fabrikasyon ak vant sid brit ki fèt ak pwodi ki pouse isit nan New York. Avanpwojè lwa sou 

Anrejistreman Etikèt Mak La pral senplifye epi aktyalize pwosesis anrejistreman letikèt la epi pote yon 

soulajman finansye pou ti fabrikan. Endistri diven, byè, alkòl epi kounye a sid brit yo reprezante sektè 

enpòtan endistri agrikòl ak touris nou yo, epi nou pran angajman pou nou ede yo grandi epi rete nan 

New York.”  

Prezidan Komite Agrikilti Sena a, Patricia Ritchie, te di konsa, “Jounen jodi a, plis sidri ap ouvri tout kote 

nan Eta New York, yo vin ajoute sou etablisman k ap fè diven ak brasri, pa sèlman pou ofri pwodi lokal, 

men tou pou bay yon boustè nan endistri agrikòl ak touristik eta nou an. Mwen di bravo pou Gouvènè a 

dèske li te rekonèt jan li enpòtan pou kapitalize sou endistri sa a kap devlope nan yon efò pou ede sidri 

devlope epi jwenn lòt opòtinite pou prezante epi vann pwodi yo.”  

Senatè David Valesky, Prezidan Komite Komès, Devlopman Ekonomik, ak Ti Biznis Sena a, te di konsa, 

“Nou genyen yon opòtinite pou ogmante rekòt kalite siperyè pou agrandi mache a pou sidri agrikòl New 

York menm jan nou te fè l ak oublon ak rezen. Mwen kontan sponsorize lejislasyon sa pou ede stimile 

ekonomi agrikòl nou an, ogmante pwodiksyon ak komèsyalizasyon pwodi lokal, epi prezante pwodi ki fèt 

ak pòm Eta New York.”  

Manm Asanble William Magee, Prezidan Komite Agrikilti Sena a, te di konsa, “Sa se yon lòt mezi enpòtan 

nan sipòte endistri agrikòl New York. Lane pase, nou te vote lwa pou soutni brasri atizanal nou yo. Se 

yon etap lojik pou etann dispozisyon sa yo pou fè pwomosyon fabrikan atizanal sid nou yo k ap 

devlope.”  

Avanpwojè Lwa sou Etablisman Agrikòl k ap Pwodi Sid  

Avanpwojè lwa sa otorize etablisman ak pèmi sidri pou fabrikasyon ak vant sid ki fèt ak plant ki pouse 

nan Eta New York epi ap retire sou sidri ki gen pèmi, egzijans ki genyen pou depoze deklarasyon taks sou 

vant yo. Pou yo jwenn yon pèmi sidri agrikòl, sid brit la dwe fèt esklizivman ak pòm ki pwodi nan Eta 

New York epi pa ka gen plis pase 150.000 galon ki pwodi chak ane. Etablisman k ap pwodi sid ap otorize 

pou yo ofri goute ak vann pa sèlman sid, men tou byè, diven ak alkòl ki fèt ak pwodi New York. Lè yo 

pèmèt etablisman agrikòl k ap pwodi sid ogmante aktivite ki ka fèt nan lokal ki gen pèmi yo, biznis sa yo, 

tankou etablisman k ap fè diven, pral vin destinasyon touristik ki pral ankouraje touris nan kominote yo. 

Anplis, demann pou pòm nan fabrikasyon sid ki gen etikè Eta New York ap kreye yon demann soutni pou 

pwodi ki soti nan fèm New York.  

Menm jan ak etablisman k ap pwodi diven, distiri ak brasri, li pral difisil pou etablisman k ap pwodi sid 

absòbe kou yo pou yo ka respekte egzijans deklarasyon taks sou vant anyèl yo. Bay etablisman k ap 

pwodi sid egzonerasyon sa pa pral minen efikasite obligasyon tyès pati genyen pou l founi ransèyman 

paske acha nan sidri yo sipoze reprezante yon ti kras pousantaj nan acha jeneral detayan. Mete sou sa, 

yo pral mande etablisman k ap pwodi sid pou yo kenbe dosye vant yo nan kad egzijans State Liquor 

Athority a enpoze yo.  

Somè Diven, Byè ak Alkòl Gouvènè Cuomo te òganize a te obsève te gen plis enterè pou pwodiksyon sid 

brit nan Eta New York. New York deja defini pèmi pou pwodiktè agrikòl diven, alkòl ak byè, men pa pou 

sid. Avanpwojè lwa sa pral bay ti fabrikan atizanal sid plis opòtinite pou prezante ak vann pwodi yo. 

Dispozisyon ki nan nouvo avanpwojè lwa yo fèt sou modèl dispozisyon menm jan an pou brasri agrikòl ki 

te adopte nan lane 2012. Pwogram pèmi pou etablisman k ap pwodi diven ak distiri rantre nan kad 

pwomosyon endistri sa yo nan New York.  

Avanpwojè lwa a pral rantre anvigè sou 90
yèm

 jou apre li vin yon lwa.  

Manm Asanble Robin Schimminger, sponsò avanpwojè a, te di konsa “Mwen remèsye kolèg mwen yo 

nan Asanble a, Sena ak Gouvènè a pou envestisman yo fè nan fèm nou yo. Pwodiktè agrikòl nou yo pral 

kapab kounye a fabrike epi vann sid brit ki fèt ak engredyan ki pouse epi pwodi nan New York, sa ki pral 

ankouraje kwasans ekonomik, kreyasyon djòb ak touris.”  

Avanpwojè lwa sou Anrejistreman Etikèt  

Avanpwojè lwa sa pral prevwa egzijans klè, presi ak konpreyansib pou etiketaj bwason alkolize ki pwodi 

nan New York. Li senplifye pwosesis etiketaj mak la grasa diminisyon kantite enfòmasyon ki dwe soumèt 

epi revize pou chanjman. Avanpwojè lwa sa pral bay yon egzonerasyon frè etiketaj mak nan avantaj 

biznis pou sid ki pwodi nan ti lo 1500 barik ou mwens ak pou pwodi distiye ki pwodi nan ti lo 1.000 galon 

ouben mwens. Egzonerasyon sa patikilyèman enpòtan pou pwodiktè atizanal, kote anpil nan yo pwodi 

plizyè ti lo mak atizanal chak ane. Yon egzonerasyon konsa pou ti lo byè te vote nan lane 2012. 

Avanpwojè lwa sa pral klarifye tou pouvwa State Liquor Authority a genyen pou l dezapwouve etikèt 

mak ki fo ouben ki ka twonpe konsomatè a  

Avanpwojè lwa a pral rantre anvigè sou 180
yèm

 jou apre li vin yon lwa.  

Senatè Carl L. Marcellino (R, Syosset) te di konsa, “Lejislasyon sa te pote kèk solisyon fasil sou regleman 

ki mete sou pwodiktè atizanal. Sa pral ede ankouraje espri antreprenè yo epi ankouraje nouvo biznis ki 

gen bèl avni nan eta nou an.”  

Senatè Patrick M. Gallivan (R-C-I, Elma) te di konsa, “Agrikilti se endistri k ap mennen nan New York epi 

eta a dwe ankouraje politik entelijan pou garanti pwodiktè ak fabrikan kontinye ap pwospere nan 

Empire State la. Anpil ti distiri ak cidri pwodi sèlman kèk santèn barik pwodi chak ane; egzonerasyon pou 

pwodiktè boutik pa peye frè etiketaj lou pral pèmèt yo fè konpetisyon nan 21yèm syèk la epi voye siyal 

ki di eta New York louvri pou tout biznis - gwo kou piti.”  

